
SHUGABAN {ASA: Na gode. (Aka runtume da tafi.) Na gode, }warai da gaske. 

Uwargid, ina godiya, }warai, da irin kalamai da kuma shugabancinki. Ga Firayin 

Minista, Hailemariam, d jama’ar {asar Habasha kuwa – babu abinda zan ce sai, 

godiya gare ku da irin gagarumar tarba da karramawar da wannan wannan cibiyar 

ta nahiyar Afrika ta yi mini. (Aka runtume da tafi.) Ga wakilan {ungiyar Afrika 

Kuwa, da manyan ba}i, maza da mata – ina godiya da irin tarbar da aka yi min, 

yau. Ba }aramin abin alfahari ba ne, ga Shugaban {asar Amirka ya yi jawabi ga 

{ungiyar Afrika. (Aka runtume da tafi.) 

 

Ina farin ciki da wannan damar da aka ba ni, ta yin jawabi ga wakilan jama’ar 

gawurtattar nahiyar Afrika, fiye da miliyan dubu. (Aka runtume da tafi.) Muna 

tare, a yau, da ‘yan }asa, da shugabannin }ungiyoyi, da mabiya addinai, ina kuma 

fari ciki, musamman, da ganin ]imbin matasan, dake majiya }arfi da buri ga 

Afrikar yau. Sannunku! Ina ma ku godiyar zuwa wurin nan. (Aka runtume da tafi.) 

Ina tsaye, a gabanku, cike da alharin kasancewa ]an Amirka. Ina kuma tsaye, a 

gabanku, a matsayin ]an Afrika. (Aka runtume da tafi.) Nahiyar Afrika da 

jama’arta, sun taimaka wajen sake fasalin {asar Amirka, kuma sun ba ta damar ta 

zama gagarumar }asar da take. Kazalika, Afrika da jama’arta, sun taimaka wajen 



sake fasalina, da irin yadda nake ganin duniya. A }auyukan dake {asar Kenya, 

inda aka haifi mahaifina, na samu labarun tushena, da kuma rayuwar kakannina, da 

irin han}oron mahaifina, da zumuncin iyalansa, da suka ha]a kawunan ]aukacin 

jama’ar Afrika da Amirka. 

 

A matsayinmu, na iyaye, ni da Michelle, ina son in tabbatar da ‘ya’yanmu, mata, 

biyu, sun san asalinsu – na Turai da Afrika, a dukan }wazo da han}oron da suka 

yi. Don haka, mun kai ‘ya’yanmu, mata, sun tsaya a kan ga~ar ruwan tekun Afrika 

ta Yamma, inda ba za su dawo ba, domin, a tuna, kakanninsu bayi ne, kuma 

fataken bayi. Mun kasance tare da su, a ]an }aramin kurkukun dake Tsibirin 

Robben, inda Madiba ya nuna wa duniya cewa, komai irin yanayin da ya shiga, 

shi, ka]ai, yana iya kiwata rayuwarsa. (Aka runtume da tafi.) Don haka, ga 

‘ya’yanmu, Afrika da jama’arta, sun koyar da mu wani gagarumin darasin da – 

dole, mu gaji mutuncinta, da na ]aukacin bil adama. 

 

Mutuni – wannan shine tushen duk wani tunani, bisa ga hasashen bil adama, ko’ina 

kuwa ya fito, ko abinda yake so, dukanmu muni so duniya ne, da daraja ]aya, da 

Allah ya ba mu. (Aka runtume da tafi.) Kowane mutum na da martabarsa. Kowane 

mutum na da ranarsa. Kowane mutum na bukatar da a mutunta shi, a kuma 

girmama shi. A ]aukacin tarihi, ]an adam bai lura da haka ba. Ana yi wa mutunci 

kallon wata martaba, wadda sai ga masu matsayi, da dama, da sarakuna da 

magabata. Sai da aka yi fafitika, ta }arni da dama, kafin muka bu]e idanun ganin 

martabar kowane mahaluki. Kuma, a dukan fa]in duniya, jinsi-jinsin jama’a sun yi 

fafitikar tusa tunanin yin biyayya ga dokokin da kuma al’adu. 

 

Haka, a nan ma Afrika. Nan ne cibiyar rayuwar ]an adam, kuma tsohuwar daular 

dake da gidaje da manyan ]akunan karatu da jami’o’i. Amma, zaluncin }angin 

bauta, a tsallake ya faru ba, a nan ne, cikin wannan nahiyar. Mulkin mallaka ya 

kutsa kai cikin tattalin arzikin Afrika, kuma ya yi wa jama’a fashin martabarsu, 

domin canja ma su makoma. A }arshe, }ungiyoyin fafitika sun kunno kai. Kuma, a 

cikin shekaru 50, da suka wuce, a wani gagarumin yun}urin da ba a tsammani, 

jama’ar Afrika, sun yi murnar yadda aka saukar da tutucin }asashen }etare, 

tutucinku suka maye gurbinsu. (Aka runtume da tafi.) Kamar yadda Albert Luthuli, 

na Afrika ta Kudu ya bayyana, a wannan lokacin, “~ullar boren neman ‘yanci da 

mulkin kai, na daidaita mutunci da martabar ]an adam ne tushen zaman lafiya da 

‘yan uwantaka, a Afrika.” 

 

Rabin shekarun }arnin samun mulkin kan, ba }aramin lokaci ba ne, da ya kawar da 

tsofaffin al’adun Afrika, na kasancewa cikin ba}ar fatara da tashin hankali. Dole 

duniya ta lura cewa, nahiyar Afrika ta samu gagarumin ci gaba. A yau, nahiyar 



Afrika, na ]aya daga cikin yankunan dake samun gagarumin ci gaba, a yankunan 

duniya. Ana sa ran cewa masu jama’ar nahiyar Afrika, masu hannu-baka, 

hannu-}warya, sun kusa zarce miliyan dubu. (Aka runtume da tafi.) [aruruwan 

miliyoyin wayoyin tafi-da-gidanka, dake karakaina, cikin yanar-gizo, na nuna 

cewa jama’ar Afrika sun yun}uro, daga cikin tsohuwar fasaha, ya zuwa sabuwar 

wadata. Afrika ta yun}uro, kuma sabuwar Afrika ta samu. 

 

Wannan ci gaban, da kuma dangantakarta da }asashen duniya, ya sanya nahiyar 

Afrika ta samu galabar tarihin }oshin lafiya. Haka ma, irin yadda sabon salon 

ya]uwar cutar }anjamau, HIV/AIDS, ta dakushe. Iyaye mata, na Afrika za su samu 

jarirai masu }oshin lafiyar da za su rayu. Yawan mace-mace daga zazza~in malaria 

ya ragu, abinda ya ceci rayukan miliyoyin }ananan yaran Afrika. Miliyoyi sun 

ku~uta daga shairin fatara. Afrika ta shugabanci duniya, wajen sanya yaransu, a 

makarantu. Abin nufi, an samu }arin maza da mata da ma }ananan yaran dake 

cikin daular mutunci da bori. (Aka runtume da tafi.) 

 

Kuma, ana iya ganin wannan ci gaban da Afrika ta samu, a cibiyoyinta, da zama 

silar ha]in kanmu, a yau. Lokacin da na fara zuwa yankin Saharar Afrika, a 

matsayina, na shugaban }asa, na bayyana cewa, Afrika ba ta bukatar wani jarumi, 

bukatarta ita ce cibiyoyi. (Aka runtume da tafi.) Kuma, ]aya daga cikin wa]annan 

cibiyoyin, ita ce {ungiyar Afrika. A nan, kuna iya ha]a kanku, da gagarumar 

martabarku, da kuma ci gaban da kuke samu. A nan, }asashe 54, za su iya dunfarar 

duk wani hasashen, na “ha]in kai da zaman lafiyar Afrika.” 

 

Lokacin da Afrika ke canjawa, na yi kira ga duniya da ta canja irin kallon da take 

yi wa Afrika. (Aka runtume da tafi.) Jama’ar Afrika, da dama, sun fa]a min, ba su 

bukatar wani tallafi, bukatarsu ita ce harkar cinikin da zai rura kawo ci gaba. Ba 

mu bukatar madugu, sai dai abokin hul]ar da zai taimaka ma na gina }arfinmu, na 

ci gaba. (Aka runtume da tafi.) Ba mu bukatar rashin darajar abin dogaro, muna 

bukatar mu za~a wa kawunanmu abinda muke so, mu kuma sama wa kawunanmu 

makoma. 

 

A matsayina na shugaban }asa, na dage kan sake fasalin hul]ar }asar Amirka, da 

Afrika – don haka ya sanya muke sauraren abokanmu dake Afrika, da yin aiki tare 

da su, a matsayin }awaye. Kuma, ina alfahari da irin ci gaban da suka samu. Mun 

inganta yawan kayayyakin da Amirka ke sayar wa wannan yankin, wanda shine 

abinda ke tallafa wa sama wa jama’ar Afrika da Amirkawan aikin yi. Domin kuma 

]orewar wannan al’amari – da taimako, linki biyu, da wa]ansu fitattun wakilan 

Majalisar {asar, dake nan, ke bayarwa – 20 daga cikin suna nan, a yau – na sanya 

hannu, kwanan nan, domin sabunta Dokar Bayar da Damar Ci Gaban Afrika, 



(AGOA), ta shekaru 10. (Aka runtume da tafi.) Ina kuma yi ma su godiya. Me zai 

sanya ba za su mi}e ba, domin mu gansu, domin ba }aramin aiki suka yi ba. (Aka 

runtume da tafi.) 

 

Mun }addamar da shirye-shiryen inganta tanadin kayayyakin abinci, da kiwon 

lafiya, da samar da wutar lantarki, da tsara yadda magadan shugabannin Afrika da 

‘yan kasuwa – da jarurrukan da za su taimaka ga ha~aka ci gaban Afrika, na 

shekaru da dama, masu zuwa. Bara, kamar yadda shugabar taron ta bayyana, na yi 

marhabin da kusan shugabanni da firayin ministocin Afrika 50, a Birnin 

Washington, inda muka bu]e wani sabon shafin ha]in kai. Haka kuma zuwana 

{ungiyar Afrika, a yau, shine don in ]ora kan wannan al’amari. 

 

Na yi imanin tashin da Afrika ta yi, ita ka]ai zai amfana ba, yana da muhimmanci 

ga ]aukacin duniya. Ba za mu samu cimma kawar da wannan }alubalar ba, ta 

lokacinmu – ta tabbacin gagarumin tattalin arzikin duniya ba zai fuskanci tashin 

hankalin tsauraran ra’ayoyi ba, ko magance canjin yanayi, har ya zuwa ga kawo 

}arshen yunwa da mugunyar fatara – sai mun samu albarkaci da kuma 

gudunmawar jama’ar Afrika har miliyan dubu 100. (Aka runtume da tafi.) 

 

A yau, duk da irin gagarumin ci gaban da Afrika ta samu, dole mu amince cewa, da 

dama daga cikin wa]annan al’amurran sun dogara ne da wannan la~u~un 

harsashen. Tare kuma da sabuwar dukiya, da miliyoyin ]aruruwan jama’ar Afrika 

ne, za mu jure wa wannan muguwar fatarar. Tare kuma da gagarumin tunanin 

rukunonin }ir}ire-}ir}iren fasahar zamani, jama’ar Afrika, da dama, ke cunkushe 

a unguwannin marasa galihu, ba tare da wutar lantarki ba, ko ruwan famfo – wanda 

wani nau’i ne, na fatara dake cin mutuncin bil adama. 

 

Asali ma, duk da yake ita ce ‘yar }arama, amma wadda ke ha~akar gaske, yawan 

jama’ar dake nahiyar ta Afrika, nan da }arni mai zuwa, zai ru~anya ya zuwa 

mutane miliyan dubu biyu, kuma mafi yawansu za su kasance shekarunsu, na 

haihuwa, ba za su wuce 18 ba. Ta ]ayan ~angaren kuma, wannan na iya haifar da 

wata gagarumar damar da wa]annan matasan, na Afrika, za ~ullo da wata sabuwar 

fasaha, su ma kunno da wani sabon ci gaba da canjin fasali. Masana harkokin 

tattalin arziki, na iya gaya ma ka cewa, }asashe, da yankuna, da nahiyoyi, kan 

bun}asa, saboda da yawan matasa. Wata baiwa ce, ta yawan jama’a, dake da 

alfanu – amma, sai idan wa]annan matasan sun samu horo. Mu duba yankunan 

Gabas ta Tsakiya da Arewacin Afrika, mu ga irin ]imbin matasan dake akwai, da 

ba su da aiki yi, inda ]an }orafi, ka]an, ke tayar da tarzoma da karya doka. 

 



Ina ba ku shawarar cewa, babban abinda ke kan gaban Afrika, a yau, har da ma 

shekaru ma su zuwa, bai wuce a }ir}iro da dama ga magada ba. (Aka runtume da 

tafi.) Kuma wannan ba }aramin aiki ba ne. Afrika za ta bukaci ~ullo da miliyoyin 

ayyuka, fiye da yadda take yi, a yanzu. Kuma lokaci, kawai, ake jira. Dukan za~in 

da aka yi, a yau, shine zai sake fasalin ginin Afrika, da ma na shekarun dake zuwa 

a duniya. kazalika, a matsayinmu, na }awaye da abokanku, ku ba ni damar da zan 

bayar da shawarar abubuwan da dama, da za su tunkari wannan }alubalen, tare. 

 

Ci gaban Afrika ya danganta ne da irin yadda tattalin arziki ke bun}asa – ba wai 

don wa]anda ke shugabanci ba, amma har domin, da dama, domin dukan mutunci 

bai wuci mutum ya gudanar da rayuwa mai albarka ba. (Aka runtume da tafi.) 

Daga wajen aiki, ake faraway. Kuma wannan ya bukatar harkar ciniki da zuba 

jarurruka. 

 

{asashenku, da dama, sun yi muhimmiyar kwaskwarimar da ta dace, domin janyo 

hankalin masu zuba jarurruka – ba }aramin ci gaba ya haifar ba. Amma, a wurare, 

da dama, a Afrika, har yanzu, da wuya a fara wannan al’amarin, har yanzu an kasa 

tsayar da harkokin kasuwanci. Gwamnatocin da suka du}ufa kan gudanar da 

wannan kwaskwarimar, domin sawwa}a hanyoyin gudanar da kasuwanci, ba za su 

rasa }awaye a Amirka ba. (Aka runtume da tafi.) 

 

Kuma, wannan ya ha]a da sake fasalin taimaka wa harkokin ciniki, a Afrika, fiye 

da abinda za ta yi – kamar yadda shugabar taron da ni, muka tantauna, kafin mu 

fito nan, a yau – domin babbar kasuwar kayayyakinku, sune attajiran dake 

ma}wabtaka da ku. Ba sai kun nemi wani ci gaba a }etare ba, yana nan, a cikin 

gida. Kuma aikinmu, na taimaka wa Afrika, wajen }awata harkokin aikin kwastan 

da na kan iyakoki, na zamani, ya fara ne, da Jama’ar Afrika ta Gabas – yanzu kuma 

muna fa]a]a }o}arinmu, a ]aukacin nahiyar, domin ba zai zamo wata wahala ga 

}asashen Afrika, wajen yin hul]ar ciniki da juna, fiye da Turai da Amirka. (Aka 

runtume da tafi.) 

 

Yanzu, mafi yawan harkokin cinikin Amirka, a yankin, bai wuce a }asashe uku ba 

– Afrika da Kudu, da Nijeriya da kuma Angola – kuma mafi yawan hakan yana ga 

harkar makamashi ne. Ina son jama’ar Afrika da Amirka, da su }ara yawan 

harkokin kasuwancinsu, a sassa da dama, a kuma }asashe da dama. Don haka, 

muna }ara yawan rundunonin harkokin cinikinmu, zuwa wurare irin su Tanzania, 

da Habasha da Mozambique. Mun ha]a hannun }ara taimaka wa Afrika, ga 

gabatar da kayayyakinsu, a kasuwanni. A ba]i, za mu kira wani Babban Taron 

Harkokin Kasuwancin Amirka da Afrika, domin samar da dubban miliyoyin daloli, 



a sabuwar harkar ta ciniki da kasuwanci – don haka, muna sayen albarkatun juna 

ne, domin mu tsira tare. 

 

Yanzu, ba {asar Amirka ba ce, ka]ai, ke lura da irin bun}asar da kuke yi. Kuma 

wannan wani al’amari ne, na gari. A duk lokacin da }asashe suka zuba jarurrukan 

da suka kamata, a Afrika, to, za a samu }arin ayyuka da wadata ga kowa. Don 

haka, ina son in }wara wa kowa }warin gwiwar gudanar da harkokin kasuwanci, 

da Afrika, kuma ya kamata }asashen na Afrika su yi hul]a da kowace }asa. 

Amma, duk wata dangantakar tattalin arziki, ba ba su tsaya ga abubuwan kyautata 

jin da]in harkokin }wadagon }asashen waje ko na ]ebar albarkatun Afrika ba. 

Cikakkar dangantakar tattalin arziki, mai inganci, Afrika ke bukata – dole a }ir}iro 

ayyukan yi, da gina jama’ar ta Afrika. (Aka runtume da tafi.) 

 

Wannan kuma ya nuna batun da Shugabar taron, Zuma, ta yi, game da kwarorowar 

da ba}i ke yi – wanda na ]aya daga cikin dalilan da muke jagorancin bayar da 

shawarwari, da kuma ha]a hannu da {ungiyar G7, ga taimakawa, don tabbatar da 

ganin ana yin gaskiya, a duk lokacin da aka zuba jari ga harkokin kasuwanci, a nan 

Afrika, kazalika da tabbatar da jarin na tafiya yadda ya kamata. Wannan shine irin 

}awancen da Amirka ke }ullawa. 

 

Babu abinda zai bu]e duk wata dama ta tattalin arzikin Afrika, fiye da kawo 

}arshen masifar nan ta cin hanci da rashawa. (Aka runtume da tafi.) Kuma kun yi 

gaskiya, domin wannan matsalar ba ta tsaya ga Afrika ka]ai ba, matsala ce ga 

dukan wanda yake harkar kasuwanci da Afrika. Ba a Afrika ta tsaya ba – masifar 

cin hanci da rashawa ta bazu, a dukan duniya, ciki har da Amirka. Amma, a nan 

Afrika, cin hanci da rashawa na wawure dubban miliyoyin dalolin tattalin arzikin 

da ba ya ma na da]i – irin ku]a]en da za a iya amfani da su, wajen samar da 

ayyukan yi, da ma giggina asibitoci da makarantu. Kuma, a duk lokacin da wani ya 

bayar da cin hanci, domin fara harkar kasuwanci, ko shiga makaranta, ko samun 

wani aiki, dangane da abinda ya kamata a yi – to, wannan “ba ]abi’ar Afrika ba 

ce.” (Aka runtume da tafi.) Wannan wulakanci ne, ga jama’ar da ka ke wakilta. 

 

Jama’ar Afrika ne, ka]ai, za su magance cin hanci da rashawa, a }asashensu. 

Kamar kuma yadda gwamnatocin Afrika suka du}ufa ga yin wani abu, Amirka za 

ha]a hannu, domin magance sama-da-fa]in ku]a]e, da inganta harkokin mulki da 

tabbatar da gaskiya, da aiki da doka. Kuma, tuni, muka kafa }wararan dokokin 

dake bayyana wa kamfanonin Amirka, da kada su tsoma hannuwansu ga bayar da 

cin hanci da rashawa, don gudanar da harkar kasuwanci – wanda ba dukan }asashe 

ke yi ba. Kuma muna tilasta yin aiki da su, da kuma kula da aiwatar da su. 

 



Bari in }ara da cewa, }ungiyoyin masu aikata laifuka ne, ke rura wutar bayar da 

cin hanci da rashawa da ma yin barazana ga albarkatun gandun dazuzzukan Afrika 

– wannan kuma ita ce abinda tattalin arzikin Afrika ke dogaro, a kai, ta fannin 

yawon sha}atawa. Don haka Amirka na tare da ku, wajen ya}ar fasa }waurin 

dabbobi. Dole kuma a magance wannan al’amari. (Aka runtume da tafi.) 

 

Amma, a }arshe, mafi yawan abubuwan dake lalata tsofaffin hanyoyin da muke 

gudanar da al’amurra, sune matasan Afrika na wannan zamanin. Tarihi ya nuna 

cewa, }asashen dake }o}artawa, su ne ke kashe ku]a]e, don ilmantar da 

jama’arsu. (Aka runtume da tafi.) Za ka iya gani, a wannan zamanin na samar da 

bayanai, da ayyuka, a ko’ina, har da inda babu ma’aikatan dake da ilmin yinsu, ko 

}wararru, a yanar-gizo. Kuma matasan Afrika, a shirye suke, da su yi gasa da juna. 

Na sadu da su – suna da ha}ilo, kuma a shirye suke. A shirye suke da su yi aiki, 

tu}uru. Yadda Afrika ke kashe ku]a]e kan harkar ilmi, tsare-tsaren kasuwancinmu 

na taimakawa masu zuba jarurruka, wajen fara sabuwar harkar kasuwanci, da 

samar da ayyuka, a nan cikin Afrika. Kuma mata da mazan dake da hannu ga 

harkokin Shirin Tunanin Shugabancin Matasan Afrika, yau, za su zama 

shugabannin, gobe, da ka iya sake fasalin harkokin na kasuwanci da }ungiyoyin 

jama’a da gwamnatoci. 

 

Ci gaban Afrika yya danganci irin ci gaban da zai iya ]aukaka }asashe, daga 

talauci, zuwa ga wadata – domin jama’a, a ko’ina, na bukatar rayuwar mai 

mutuncin dogaro da kai. Dukan yaron da aka Haifa a Afrika, a yau, daidai yake da 

wanda aka Haifa a yankin Asia, ko Turai ko Amirka. A taron harkokin ci gaban da 

aka gudanar, kwanan nan, a nan Birnin Addis, shugabannin Afrika sun taimaka, 

wajen gabatar da wani sabon tsarin harkokin ku]a]e, na duniya, wanda haifar da ci 

gaba. Kuma a }ar}ashin shugabancin {ungiyar Afrika, wadda ita ce ha]a]]iyar 

muryar nahiyar Afrika, za taimaka wajen sake fasalin duk wata bukata da cimma 

buri, kuma kuna ha}ilon wani al’amari ne, dangane da abubuwan da Afrika ke 

bukata, nan gaba. 

 

Ita kuma manufar ci gaba, ta Amirka – wadda ita ce cibiyar mayar da hankali game 

da harkokinta da Afrika – na mayar da hankali ne, ga taimakawa, wajen inganta 

ayyukan cimma wannan burin. Maimakon a kawo wa Afrika tallafin abinci, mun 

taimaka wa manoma fiye da miliyan biyu, ga yin amfani da dabarun zamani, 

domin inganta yabanyan noma, da ciyar da }arin jama’a, da kuma rage yawan 

yunwa. Da wannan sabon }awancen gwamnatin, da kamfanonin dake zuba 

jarurrukan dubban miliyoyin daloli, a harkar noma, a Afrika, na yi imanin za mu 

cimma burinmu, mu kuma ku~uto jama’ar Afrika, kamar miliyan 50, daga fatara. 

 



Maimakon mu aiko da injunan wutar lantarki, shirinmu, na Samar da Wutar 

Lantarki a Afrika, na samar da jarurrukan dubban miliyoyin daloli, daga 

gwamnatoci da ‘yan kasuwa, domin rage yawan jama’ar Afrika dake zama cikin 

duhu. Ba yanzu za a ga amfanin wannan gagarumar yarjejeniyar ba. Sai nan da 

shekaru masu zuwa. Amma, aiki tare, na yi Imani, na iya wadata gidaje da 

harkokin kasuwancin jama’ar Afrika fiye da miliyan 60, da wutar lantarki, ya 

kuma ha]a }arin jama’ar Afrika da harkokin tattalin arzikin duniya. (Aka runtume 

da tafi.) 

 

Maimakon kuma mu yi watsi da Afrika, wajen fuskantar munin canjin yanayi, za 

mu kawo wa]ansu sababbin kayayyakin aiki da ku]a]e, ga }asashe fiye da 40, 

don taimaka ma su, wajen kariya da kuma jure wa al’amarin. Idan aka yi amfani da 

}arfin iska, da hasken rana, da sauran hanyoyin samar da makamashi, kamar su 

koguna da madatsun ruwa, za a iya sauya wannan barazanar ta canjin yanayi, ya 

zuwa wata dama ga tattalin arziki. Kuma ina ro}on da a ha]a hannu da mu, wajen 

yin watsi da rabuwar da ake yi, tsakanin jama’ar Arewa da Kudu, domin a samu ci 

gaban gagarumar yarjejeniyar yanayin duniya, a wannan shekarar, a Birnin Paris. 

Domin }yale marasa galihu, na duniya, da ambaliyar teku, da mummunan fari, da 

}arancin ruwa da abinci, wani al’amari ne da ya shafi rayuwa, da kuma mutuncin 

bil adama. 

 

Maimakon, kawai, mu aiko da magana, muna kashe ku]a]e, yadda ya kamata, 

domin samar da lafiya da kuma taimaka wa nahiyar Afrika, ga rigakafi da kuma 

warkar da cututtuka. Kamar yadda Amirka ke ci gaba da wadata dubban miliyoyin 

daloli, wajen ya}ar cutar }anjamau, HIV/AIDS, da kuma yadda }asashenku ke 

gudanar da harkokin kiwon lafiyarku, to, wata rana sai labara – sai an samu jinsin 

jama’ar da ba su ]auke da }wayoyin cutar ta AIDS. (Aka runtume da tafi.) Kuma 

idan duniya ta fahimci wani abu, game da cutar Ebola, to, wannan ita ce hanyar 

rigakafin annobar, da kakkafa tsarin kiwon lafiyar jama’ar da zai dakatar da 

ya]uwar cutar ma. Don haka, Amirka na alfahaci da irin dangantakar dake tsakanin 

{ungiyar Afrika da kuma }asashen Afrika, a wannan tafiyar. A yau, zan iya 

bayyana cewa, daga cikin dolar Amirka miliyan dubu ]aya, da Amirka ta ke~e, 

domin wannan aikin, a duniya, rabi zai taimaka wa }o}arin da ake yi a Afrika. 

(Aka runtume da tafi.) 

 

Na yi imanin kuma, ci gaban na Afrika, ya danganta da mulkin demokra]iyya, 

domin jama’ar Afrika, kamar ko’ina, na son a mutunta su, kan ganin suna gudanar 

da rayuwarsu. (Aka runtume da tafi.) Mun kuma san duk wani abin da cikakken 

mulkin na demokra]iyya ke bukata. Sun ha]a da gudanar da za~u~~ukan gaskiya 

da adalci, da ma ‘yancin fa]ar albarkacin baki, da ta manema labaru, da ‘yancin 



gudanar da tarurruka. Wannan ‘yancin, duk duniya ne. A rubuce suke, a cikin 

tsarin mulkin }asashen Afrika. (Aka runtume da tafi.) Yarjejeniyar {asashen 

Afrika, kan [an Adam da ‘Yancin Jama’a, ta bayyana cewa “kowane mahaluki na 

da ‘yancin da za a mutunta shi, da duk wata martaba ta bil adama.” Daga Sierra 

Leone, da Ghana, da Benin, ya zuwa Botswana, da Namibia, da Afrika ta Kudu, 

mulkin demokra]iyya ya kafu. A Nijeriya, masu jefa }uri’a, fiye da miliyan 28, 

suka dage ga ka]a }uri’arsu, da mi}a mulki, yadda ya kamata – cikin ruwan sanyi. 

(Aka runtume da tafi.) 

 

Duk da haka, a wannan lokacin, akwai jama’ar Afrika, da dama, da ake tauye wa 

irin wannan ‘yancin. Kuma na tabbata, mulkin demokra]iyya, bai tsaya ga za~e ba, 

kawai. (Aka runtume da tafi.) Lokacin da aka hana manema labaru yin aikinsu, ko 

barazanar gwamatoci ga }ungiyoyin masu fafitika -- (Aka runtume da tafi) – to, 

mulkin demokra]iyya ya zama suna, amma ba abinda ya kamata ba. (Aka runtume 

da tafi.) Kuma, na yi imanin }asashe ba za su samu cikakken ‘yancin mulkin kai 

ba, sai sun kare ‘yancin jama’arsu. 

 

Kuma wannan gaskiya ce, koda a }asashen da suka samu gagarumin ci gaba ga 

harkokin na mulkin demokra]iyya. Kamar yadda na bayyana, a lokacin ziyarata, 

zuwa {asar Kenya, irin gagarumar galabar da wannan }asar ta samu, a sabon 

tsarin mulkinta, da kuma za~enta, babu yadda za a tsangwami duk wata }ungiyar 

jama’a. Haka, mai kar~ar ba}uncinmu, jama’ar }asar ta Habasha, suna da abinda 

za su yi alfahari da shi – na yi murna da irin gagarumin aikin da suke yi, a nan – 

kuma gaskiya ce, babu wata hatsaniya, a za~en da aka yi, a nan. Amma, kamar 

yadda na tantauna da Firayin Minista Hailemariam, wannan shine mafarin mulkin 

demokra]iyya. Na yi imanin {asar Habasha, za ta fiddo da duk wata dama ga 

mutanenta, idan har ba ta tauye wa manema labaru ‘yanci ba, ko ta hana ‘yan 

adawa shiga harkar ya}in neman za~e. kuma, don yaba ma sa, Firayin Minista ya 

amince da ya }ara gudanar da abinda }asar ta Habasha ke bukata, yadda ya 

kamata, da ma ]orewar mulkin na demokra]iyya. (Aka runtume da tafi.) 

 

Akwai ma tantaunawar da muka yi, a matsayin abokai. Mu kanmu, mulkin 

demokra]iyyar Amirka bai zauna da gindinsa ba. Mun dage, shekara da shekaru -- 

(Aka runtume da tafi) – amma, ]aya daga cikin abubuwan da muka yi, shine na ci 

gaba da sake bincikar gano irin yadda za mu }ara inganta mulkin na 

demokra]iyya. Kuma wannan shine abinda ke }ara ma na }arfin, na ganin 

gaskiyar abinda muke bukata, na cimma burin tsoron tsarin mulkinmu. 

 

Kuma kowace }asa na shiga irin wannan halin. Babu }asar da ba ta kuskure, 

amma, dole mu yi gaskiya, mu kuma yun}ura, domin fa]a]a harkokin ‘yanci da 



kuma mulkin na demokra]iyya. Gaskiyar al’amarin ita ce, a duk lokacin da wani 

]an }asa ba zai iya aiwatar da ‘yancinsa ba, to, ya kamata duniya ta koka. Kuma 

Amirka za ta yi, koda al’amarin ba zai yi da]i ba -- (Aka runtume da tafi) – koda 

al’amarin ya shafi abokanmu ne, kai-tsaye. 

 

Kuma na san cewa akwai wa]ansu }asashen da ba su cewa uffan -- (Aka runtume 

da tafi) – kuma mai yiwuwa wannan shi ya fiye wa shugabanninsu sau}i. (Aka 

runtume da tafi.) Amma, komai za ka yi – haka muke. (Aka runtume da tafi.) Mun 

yi imanin da wa]annan abubuwan, kuma za mu ci gaba da yin magana game da su. 

 

Ina son in sake nanatawa, muna yin hakan ne, domin muna tunanin mulkinmu na 

demokra]iyya, yana bisa kan hanya, ko muna tunanin kowace }asa na bin tafarkin 

da ya dace. Yau, fiye da shekaru 200 ke nan, tun lokacin da muka samu mulkin 

kai, har yanzu muna ta }o}arin gyaran ha]ewarmu. Ba mu wuce a zarge mu ba. 

Idan muka kasa, sai mu yun}ura domin gyarawa. (Aka runtume da tafi.) Amma, 

idan muka bayyana manufofinmu, a gida da }etare, gaskiya muke fa]a game da 

martabobinmu, kuma mu taimaka, wajen ]aukaka rayuwa mutane, har wajen kan 

iyakokinmu. Kuma ina tunanin wannan na da muhimmanci. Kuma yana da 

muhimmancin gaske, don na yi imanin dukan wanda ya fito daga tsatson Afrika, 

domin mun san irin yadda ake ji, idan aka yi rashin adalci. Mun san abinda ake 

nufi da nunin bambanci. (Aka runtume da tafi.) Mun san abinda ake nufi da ]auri. 

Don haka, ta yaya za mu yi shiru idan irin haka na faruwa da wani? 

 

In fa]a ma ku gaskiya, ba dai a ce Amirka ce ba za ta yi magana ba, game da 

wa]annan al'amurran. Dole, ‘yan uwana, jama’ar }asashen Afrika, sun tanka game 

da wa]anan abubuwan. (Aka runtume da tafi.) Tamkar yadda sauran }asashe ke 

shugabantar ~allewarku daga mulkin mallaka, haka, dole, }asashenmu su koka, a 

duk lokacin da aka tauye wani ‘yanci, a duniya. domin, idan har mun yi imanin 

cewa duk martabarmu ]aya a Afrika, to, jama’ar Afrika na da ‘yanci iri ]aya da 

kowa a duniya – wannan ita ce manufar da, dole, muke karewa. (Aka runtume da 

tafi.) Kuma ba manufar Turai ba ce, ka]ai; tunanin bil adama ne. 

 

Har ila yau, na sake cewa, mulkin demokra]iyyar Afrika na bun}asa, haka kuma 

yana cikin ha]ari, a lokacin da shugabanni suka }i gusawa, idan wa’adinsu ya cika. 

(Aka runtume da tafi.) Yanzu, bari in bayyana ma ku gaskiya – ban fahimci abinda 

wannan ke nufi ba. (Laughter.) Ina karo na ne, na biyu. Wannan wata gagarumar 

dama ce, gare ni, ta zama Shugaban {asar Amirka. Ba zan iya kimanta wannan 

martabar ba, ko irin aikin da na yi. Ina son yin aiki. Amma, a }ar}ashin Tsarin 

Mulki, ba zan iya sake tsayawa za~e ba. (Aka bushe da dariya, aka kuma runtume 

da tafi.) Ba zan iya sake tsayawa ba. A gaskiya, ina tunanin ni shugaba ne, na 



}warai – Ina tunanin muddin na sake tsayawa za~e, zan ci. (Aka bushe da dariya, 

aka kuma runtume da tafi.) Amma, ba zan iya ba. 

 

Don haka, akwai abubuwa, da dama, da zan so yi, domin Amirka ta ci gaba, amma, 

doka, ai doka ce. (Aka runtume da tafi.) Kuma babu wani mahalukin da ya fi }arfin 

doka. Ko shugaban }asa. (Aka runtume da tafi.) Kuma in fa]a ma ku gaskiya – 

akwai wani tunanin da na ke, na rayuwa, bayan na bar mu}amin shugaban }asa. 

(Aka bushe da dariya.) I won't have such a big security detail all the time. (Aka 

bushe da dariya.) Ina nufin za iya zuwa in yi yawo, a }asa. Zan iya zama da 

iyalina. Zan iya samun wa]ansu hanyoyin da zan bayar da gudunmawa. Ina iya 

ziyartar Afrika, akai-akai. (Aka runtume da tafi.) Amma, al’amarin shine, ban gane 

abinda ya sa mutane ke son su hakimce ba, na tsawon lokaci. (Aka bushe da 

dariya.) Musamman ma idan sun samu ku]a]e da yawa. (Aka bushe da dariya aka 

kuma runtume da tafi.) 

 

Lokacin da shugaba ya nemi ya canja doka, a tsakiyar mulkinsa, domin wai ya 

zarce, to, akwai ha]arin rashin zaman lafiya da kuma bore – kamar yadda muke 

gani a {asar Burundi. (Aka runtume da tafi.) Kuma, shi kan zama matakin farko na 

zubar da mutunci. Kuma, wani lokacin, za ka ji shugaba na cewa, to, ni ka]ai ne, 

zan iya ri}e }asar nan. (Aka bushe da dariya.) Idan gaskiya za a fa]a, wannan 

shugaban ya kasa yi wa }asar komai. (Aka runtume da tafi.) 

 

Mu duba Nelson Mandela -- Madiba, kamar George Washington, sun kafa wani 

abin tarihi, ba don abinda suka yi ba, a ofis, sai domin suna han}oron su bar 

karagar mulki, su dam}a mulkin cikin ruwan sanyi. (Aka runtume da tafi.) Kuma 

kamar yadda shugabannin Afrika suka tir, da juyin mulkin soja, da mi}a mulki, ta 

hanyar da bai dace ba, haka hukumar {ungiyar Afrika, ta yi magana da babbar 

muryar da za ta iya taimaka wa jama’ar Afrika tabbatar da ganin shugabanninta, 

sun bi umurnin wa’adi da kuma tsarin mulkinsu. (Aka runtume da tafi.) Babu 

wanda ya cancanci ya yi shugabanci, har bayan rayuwarsa. 

 

Kuma ai }asarka ta fi inganci, idan aka samu sabon jini, ko sabon tunani. (Aka 

runtume da tafi.) Har yanzu ni majiyin }arfi ne, amma, na san duk wani mai sabon 

}arfin da sabon tunani, zai fiye wa }asata. (Aka runtume da tafi.) Irin haka, kuma, 

zai amfane ku, a fannoni da dama. 

 

Har ila yau, ci gaban Afrika ya dogara ne da harkokin tsaro da zaman lafiya – 

domin abinda ya fi komai ga ]an adam shine kariya da rashin tsoro. A {asashen 

Angola, da Mozambique, da Liberia, da Sierra Leone, mun ga irin yadda tashin 

hankali ya kaya, da kuma irin yadda }asashen suka sha wahalar sake gina 



kawunansu. Amma, tun daga }asashen Somalia da Nijeriya, ya zuwa Mali da 

Tunisia, ‘yan ta’adda na ci gaba da kai hare-hare kan farar hula. Da dama daga 

cikin wa]annan }ungiyoyin, suna ]aga tutar addini ne, amma, ]aruruwan 

miliyoyin musulmin Afrika sun cewa Musulunci na nufin zaman lafiya ne. (Aka 

runtume da tafi.) Kuma, dole, mu kira }ungiyoyi iri su al Qaeda, da ISIL, da 

al-Shabaab, da Boko Haram – mu ba su sunayen da suka kamace su – masu ]aukar 

rayuka. (Aka runtume da tafi.) 

 

Duk da wannan barazanar, Afrika – da {ungiyar Afrika – sun nuna shugabanci. 

Domin rudunar {ungiyar ta AU, dake {asar Somalia, ta tsuke yankin da }ungiyar 

al-Shabaab ta mamaye, gwamnatin }asar ta Somalia kullum }ara }arfi take yi. A 

tsakiyar Afrika, rundunar da {ungiyar ta AU ke shugabanta, na ci gaba da wargaza 

sojojin {ungiyar tawaye ta Lord’s Resistance. A can yankin Fadamar Tabkin 

Chad, sojoji, daga }asashe da dama – tare da goyon bayan {ungiyar ta AU – na 

fafatawar kawo }arshen rashin imanin }ungiyar Boko Haram. Kuma, a yau, muna 

jinjinawa dukan wa]anda ke kare bayin Allah, ciki har da baraden rundunar 

tabbatar da zaman lafiyar ta Afrika. 

 

Yanzu, lokacin da Afrika ke }alubalantar ta’addanci da tashe-tashen hankula, ina 

son ku san cewa {asar Amirka na tare da ku. Tare da horo da tallafi, za mu ci gaba 

da taimaka wa }arfin rundunonin Afrika. Amirka na taimaka wa }o}arin {ungiyar 

AU, na }arfafa zaman lafiya, kuma muna tare da }asashen dake yankin, domin 

fuskantar duk wata tarzoma, tare da ha]in gwiwar Shirin Kai [aukin Tabbatar da 

Zaman Lafiyar Afrika. 

 

Dole kuma sauran duniya su taimaka. A bazarar bana, a Majalisar [inkin Duniya, 

zan kira wani babban taro, domin gabatar da sababbin alkawurran }arfafa taimakon 

}asashen duniya, ga zaman lafiya, ciki har da nan Afrika. Kuma, dangane da 

tabbatar da alkawuran da suka samo asali, a nan {ungiyar AU, za mu ha]a hannun 

inganta sabon }awance tsakanin Majalisar [inkin Duniya da {ungiyar AU, da zai 

wadata taimakon da ya kamata, ga ayyukan zaman lafiyar na {ungiyar ta AU. Idan 

gwamnatocin Afrika da }awayensu na duniya, suka yun}ura, tare da gagarumin 

taimako, to, za mu iya sake fasalin irin yadda za mu aiki tare, domin inganta 

harkokin tsaro da zaman lafiya a Afrika. 

 

Dole, }o}arinmu, na tabbatar da tsaro, a tsakaninmu, ya yi daidai da alkawurran 

inganta harkokin mulki. Wa]annan suna da ala}a da juna. Kyakkyawan 

shugabanci, na ]aya daga cikin makaman dake ya}ar ta’addanci da rashin zaman 

lafiya. Alal misali, ya}in da muke yi da }ungiyoyin ta’addanci, ba zai ta~a samun 

nasara ba, muddin muka kasa magance koke-kokenmu kan cewa ‘yan ta’adda na 



iya }o}arin yin aiki da shi, idan kuma ba mu amince da juna ba, ko ba mu amince 

da aiki da dokoki ba. Suna cewa, kuma na tabbatar gaskiya ne – idan muka bar 

‘yancinmu, da sunan harkar tsaro, to, za mu yi asarar duka. (Aka runtume da tafi.) 

 

Muna da bukatar wannan }wa}}warar al’amarin, domin kawo }arshen 

tashe-tashen hankula. A Jumhuriyar Tsakiyar Afrika, zuciyar sasantawa, a kwanan 

nan, da talakawa suna nuna, dole, ta kasance daidai da alkawurran da suka ha]a da 

gudanar da za~e da mi}a mulki cikin ruwan sanyi. A {asar Mali, dole, a cika 

alkawarin cikakkiyar yarjejeniyar zaman lafiyar da aka }ulla. Kuma, dole, 

shugabanni, a {asar Sudan, su san cewa, babu wani abinda }asarsu za ta ta~uka, 

muddin suna ya}ar juna – duniya ba za ta~a mantawa da Darfur ba. 

 

A Sudan ta Kudu, murnar samun ‘yan kai ta abka cikin tashin hankali. Ina nan, a 

Majalisar [inkin Duniya, lokacin da muka amince da Sudan ta Kudu, kamar yadda 

aka yi alkawarin sabuwar rayuwa. Amma, ko Mista Kiir, ko Mista Machar, babu 

wanda, a halin yanzu, yake da wata sha’awa ta kare rayuwar jama’arsu, daga 

fa]awa cikin kunci, ko kaiwa ga samun wata mafitar harkokin siyasa. 

 

Jiya, na sadu da shugabanni, daga yankin. Mun amince cewa, idan har wannan 

al’amarin ya ci gaba, to, dole, Mista Kiir da Mista Machar su cimma wata 

yarjejeniya, nan da ranar 7 ga watan Agusta – domin idan ba su yi haka ba, na yi 

imanin, dole, }asashen duniya za su bayyana masu ladar taurin kai. Kuma duniya 

na jiran rahoton Kwamitin Bincike na {ungiyar AU, domin tantance irin ta’asar da 

aka tabka, don zama wani ~angare na tabbatar da zaman lafiya, mai ]orewa, a 

wannan la~u~uwar }asa ta Afrika. (Aka runtume da tafi.) 

 

A {arshe, ci gaban Afrika ya danganta da irin yadda aka tallafi ‘yancin dukan 

jama’a -- domin idan muka ]auki kowanenmu da mutunci, to, dole, kowanenmu ya 

tabbatar da shi ma, ya fa]a]a mutunta saura. Kamar yadda nake shugaban }asa, 

al’adata ce, in yi taro da Shugabannin Matasan Afrika, da dama. Kuma ]aya daga 

cikin wa]annan matasan, ya fito ne daga {asar Senegal. Ya kuma ambaci wani 

abin mamaki, game da kasancewa da ‘yan uwansa, maza da mata, da dama, na 

Afrika. Ya ce, “a nan, na sadu da Afrika, Afrikar da kodayaushe, na yi imani da ita. 

Tana da kwarjini, kuma matashiya ce. Tana tattare da haza}a da bori da kuma 

hasashe.” Na amince. 

 

Afrika tana da kwarjini, da hazi}an ‘ya’ya, mata, dake da }wazo, tamkar ‘ya’yan 

Afrika, maza. (Aka runtume da tafi.) A matsayina, na uba, na yi imanin ‘ya’yana, 

mata, su biyu, suna da ‘yancin da za su cimma burinsu, tamkar ‘ya’yan kowa, 



maza – haka kuma ne gaskiyar al’amarin ga ‘yan matan dake nan Afrika. (Aka 

runtume da tafi.) Dole, a ri}i ‘yan matanmu, yadda ya kamata. 

 

Ba zamu }yale al’adunmu ba. Yun}unrinmu, mai tarihi, ya nuna cewa, muna da 

}arfin da za mu fa]a]a duk wani tunani game da tarbiyarmu. Mun lura da irin 

al’adun dake da amfani gare mu, su ke ri}e da mu, amma, idan a duniyar yau ne, 

sauran al’adun na kawo ma na koma-baya. Idan muka ri}a lalata jikin ‘yan matan 

nahiyar Afrika, ko tilasta ma su yin aure, tun daga shekaru tara da haihuwa, ko 10, 

ko 11 – wannan koma-baya ne gare mu. Wannan ba al’adar }warai ba ce. Akwai 

bukatar kawar da ita. (Aka runtume da tafi.) 

 

Idan fiye da kashi 80, cikin 100, na sababbin ~ullar cutar }anjamau, HIV, sun fi 

shafar }asashen dake da budurwowi, wannan bala’i ne; kuma koma-baya. Don 

haka, Amirka ta fara ha]a hannu, da }asashen Afrika 10 -- Kenya, da Lesotho, da 

Malawi, da Mozambique, da Afrika ta Kudu, da Swaziland, da Tanzania, da 

Uganda, da Zambia da kuma Zimbabwe – domin kare lafyar ‘yan mata daga 

kamuwa da }wayoyin cutar ta }anjamau, AIDS. (Aka runtume da tafi.) Kuma idan 

wa]annan ‘yan matan suka kasa zuwa makaranta, suka girma ba su san yadda ake 

rubutu da karatu ba – to, an hana wa duniya samun mata, injiniyoyi, da likitoci, 

mata, da ‘yan kasuwa, da shugabannin }asa – wannan ma koma-baya ne, garemu. 

(Aka runtume da tafi.) Wannan ba al’ada, mai kyau ba ce – a ce ba a bai wa ‘yan 

matanmu irin ilmin da ake bai wa yaranmu maza ba. 

 

Na fa]a, a {asar Kenya cewa, babu wanda zai ha]a }ungiyar }wallon }afa, ya 

kuma sanya rabinta su yi wasa. Ba wata nasarar da za a samu. (Aka runtume da 

tafi.) haka idan aka zo bayar da ilmi ga kowa. Ba za ka iya barin rabin }ungiya ba 

– matasanmu, mata. Don haka, bisa ga irin taimakon da {asar Amirka ke bai wa 

‘yan matanmu, a fannonin ilmi da kiwon lafiyar, uwargidana, Michelle, na 

taimakawa, wajen jagorancin yayata al’amarin, a duniya, ciki har da sabon }o}arin 

da ake yi, a }asashen Tanzania da Malawi, ina aka aike da wani sa}o, mai sau}in ji 

– A Bar ‘Yan Mata Su Yi Ilmi – a bar ‘yan mata su koya, don su girma da }oshin 

lafiya, da kuma }arfinsu. (Aka runtume da tafi.) Wannan shi ya fiye wa iyalai. 

Kuma za su tashi da }arfinsu, da ‘ya’ya masu lafiya, su kuma kasance masu 

nagarta ga kowace daga cikin }asashenku. 

 

Afrika na da kwarjini, da }arfin da wa]annan ‘yan matan za su girma, har su zama 

wani abu. {aramin misali shine, muddin }asa na son cimma burinta, sai ta tallafa 

wa matanta. (Aka runtume da tafi.) Idan mace na da lafiya, kuma tana da ilmi, tana 

kuma iyalanta na da }arfi, to, al’umma za ta fi samun wadata, }ananan yara za su 

yi }wazo a makaranta, }asashe kuma za su }ara wadata. Ku duba irin nagartattun 



matan Afrika dake cikin wannan zauren. (Aka runtume da tafi.) Idan kuna son 

}asarku ta samu nasara da ci gaba, to, sai kun }ara wa mata }warin gwiwa. Kuma 

idan kuna bukatar }ara wa matan }arin }warin gwiwa, to, Amirka }awarku ce. 

(Aka runtume da tafi.) 

 

Mu ha]a hannu, domin kawo }arshen cin zarafi da tayar da hankula, a gidajenmu. 

Mu yi tsayin-dakar }in amincewa da aikata fya]e, a matsayin wani makamin ya}i 

– laifi ne. (Aka runtume da tafi.) Kuma duk wanda ke aikata wannan, dole, a 

hukunta shi. Mu tallafa wa magadanmu, mata, domin su zama shugabannin da za 

su iya taimaka wa ya}ar rashin adalci da tabbatar da zaman lafiya da fara sababbin 

harkokin kasuwanci da }ir}iro ayyukan yi – wa]ansunsu, na iya ]aukar maza aiki. 

(Aka bushe da dariya.) Dukanmu za mu amfana, idan muka bai wa mata damarsu, 

daidai da kowa. 

 

Kuma Afrika na da kwarjinin da za ta tanadi al’adunmu da asalinmu, da jinsinmu 

da ma addini. A daren jiya, na yi mamaki ganin }ungiyar }ananan yara, marayan 

da suka yi ma na rawa, ni da Firayin Minista. Kuma akwai harsuna, dabam daban, 

har 80, amma, ban san ko nawa ne yawan kabilu ba. Kuma akwai kamar raye-raye 

har iri 30, da ake yi. Kuma Firayin Minista ya yi }o}arin ya -- am, ina tsammani 

irin wannan -- (Aka bushe da dariya) – amma, sun cika watayawa da sauri. Akwai 

ma irin wannan bambancin, a nan {asar Habasha, wanda ke nuna irin bambancin 

da ake da shi, a ]aukacin nahiyar Afrika. (Aka runtume da tafi.) Kuma, wannan, 

kansa, }arfi ne. 

 

Yanzu, jiya, na samu damar da na ga Lucy – mai yiwuwa kun san Lucy – kakarmu 

ce, mai shekaru fiye da miliyan uku da haihuwa. (Aka runtume da tafi.) A wannan 

jerin ‘yan uwantakar, tare kuma da dukan rassanmu da bambancinmu, za mu koma 

ne, ga tushe ]aya. Dukanmu, ‘yan gida ]aya ne – dukanmu yare guda ne. Amma, 

wahalar duniya ta hana mu da mu tuna da haka – mu gane kawunanmu ga juna. 

(Aka runtume da tafi.) 

 

Muna tunani, domin fatar wani ta bambanta da ta wani, ko gashinsu iri daban ne, 

ko fassarar addininsu ta bambanta, ko suna magana da yare daban dake sanya 

muke yi ma su kallon hadarin kaji. Wannan kuma shine masomin matsalolinmu, da 

dama. Kuma muna tunanin yadda za mu kyautata kanmu, ta hanyar danne wa]ansu 

mutane. Wannan shine masomin matsalolinmu, da dama. Lokcin da muka fara 

dubar juna, a wulakance – lokacin da muka bar, wa]annan bambance-bambancen, 

da ba su da tushe, na addini, ko jinsi ko kabilanci ko yare – to, babu la’antar da 

wa]ansu za su yi ma na, da ta wuce yadda muke tunanin wa]annan hanyoyin. 



Kuma, a }arshe, masu zaginmu za su kawar da kai ga imaninsu. (Aka runtume da 

tafi.) 

 

Nelson Mandela ya koyar da mu cewa, “samun ‘yanci ba shi zai sa ka }yamaci 

wani ba, amma, ku zauna da mutunta juna da inganta ‘yancin wa]ansu.” 

 

Kowanenmu na da ‘yanci daidai da juna. Kowa na da darajarsa. Kowa na da 

ranarsa. Kuma idan muka mutunta ‘yancin wa]ansu – komai launin fatarsu, ko irin 

yadda suke addini, ko wanda suke }auna – mun fi samun walwala. (Aka runtume 

da tafi.) Mutuncinka ya danganci mutuncina, kuma mutuncina ya danganci na ka. 

Ka }addara, haka kowa yake tunani a zuciyarsa. Ka }addara gwamnatoci na 

gudanar da ayyukansu, ta wannan hanyar. (Aka runtume da tafi.) Ka ma yi tunanin 

irin yadda duniya za ta kasance – da irin makomar da za mu gadar wa wa]annan 

matasan. 

 

Hakika, tsohon tunani, a duniyar nan, na da wahalar gaske. Wannan shine ]aya 

daga cikin dalilan da muke bukatar wata }a’ida – tsofaffi sun fi tuna da. Kuma ku 

dubi furfurata, na fara tsufa. (Aka bushe da dariya.) Tsohuwar hanya da na wahalar 

gaske. Amma, na yi imanin zuciyar ]an adam tana da }arfi. Na yi imanin zuciya na 

iya canjawa. Na yi imani tunani na iya fa]a]a. Ta haka canji ke zuwa. Ta haka 

al’umma ke ci gaba. Ba kuma koyaushe ake kan mi}a}}ar hanya ba – a-hankali, 

a-hankali – wani lokacin a gusa, a kuma ]an dawo baya. Amma, na yi imanin 

muna kan hanya, mun tunkari manufofin adalci da daidaituwa. 

 

Ta haka }asashenmu za su samu ‘yancin kai – amma, ba da bindiga ba, sai da 

tunani da manufofi. (Aka runtume da tafi.) Ta haka ba}ar fatar Amirka muka samu 

'yancinmu. Ta haka jama’ar Afrika ta Kudu – ba}a}e da farare – suka wargaza 

wariyar launin fata. Ta haka ya sa nake tsaye, yau, a gabanku, a matsayin ]an 

Afrika, na farko, da ya zama Shugaban {asar Amirka. (Aka runtume da tafi.) 

 

Sabon tunani ke nan. Abinda ke haifar da ci gaba da bayar da dama. Sai inganta 

kawo bun}asar dake ku~uto dukan jama’a, daga fatara. Ga taimaka wa mulkin 

demokra]iyyar da zai bai wa ‘yan }asa fa]in albarkacin bakinsu. Da ciyar da 

harkokin tsaro da shari’a gaba, dake haifar da zaman lafiya. Ga mutunta ‘yancin bil 

adama, ga kowa. Wa]annan sune kusoshin kawo ci gaba – ba a nan Afrika ba, har 

ma a ]aukacin duniya. Kuma wannan ne aikin da za mu iya yi, tare. 

 

Kuma ina da hasashen haka. Yadda nake niyar komawa gida, tunanina yana tare da 

matashin nan, daga {asar Senegal, wanda ya ce: A nan, na sadu da Afrika, Afrikar 

da da]e ina Imani da ita. Tana da kwarjini da yarinta, ga ta cike da haza}a, da 



}wazo da hasashe. Wanda zan }ara da cewa, idan za ku gina Afrikar da kuma yi 

imani da ita, to, ba ku da aminiyar da ta wuce {asar Amirka. (Aka runtume da 

tafi.) 

 

Allah ya albarkaci Afrika. Allah ya albarkaci {asar Amirka. Na gode }warai da 

gaske. Ina godiya ga kowa. (Aka runtume da tafi.) 


